JODE 1 i JODE 4

JODEJA ESOHUI
JUDAS

Jodeya esohui tehue canaje Jesosaja epeejji
cuana huasijje

1Eya Jode, Satiacoja chahua. Eya Jesosa Quitoja
huoojea'yo. Ecuea epeejji cuana, eyaya miquiana
que tehueafia jama ba'a: Esejaya Chii ai Ey-
acuifajjiya miquianaya iyaa ca'yonaje onijje ej-
japeequi meesahua'yojji. Miquianaya ojaya quea
jea nee nee poani; Jesosa Quitohua miquianaya
jaahuana cani pea ai. 2 jEyacuifiajjiya miquianaya
quea jea nee ca'a cahua tii! {Miquianaya caba'e
meesahua cahua quea ja'a nee! jQuea bei nee
caba'e meesahua cahua pea'ai!

Esohui huohuijji nisho cuana

3Ecuea epeejji cuana, yahuajo eya jjashahuaba
neineiquinaje miquiana que esohui etehuejji,
Jesosa Quitohua esejaya mimishi cuana cuijea
ca'yonajejo eba meejji. Jjeya ca ca quea huiso
jjashahuabaqui majje eyaya pea esohui tehueafia
miquiana que jama ba'a: jHuohui neineicue Jesosa
Quitoja esohui! Eyacuifiajjiya ma esohui e'e jojo
nei huoojea canaje ese que, ma ojaya epeejji nei
cuana que. iMa esohui quea pame nee a'a huohui
taijji!

4E'e, eyaya jamaya huohuiafia Eyacuifiajjija es-
ohui huohuijji nisho cuanajo. Ma dejja quea
mimishi cuana Jesosaja epeejji cuana nijje jjapee
nishoquiani. Quea mimishi atiitii sa poanijo oya

cuana jama siajje pome poani ba'a: —Eyacuiiiajji
quea pame nee poani; dejja cuana quea mimishi
jamatii caba'yahua; cuaqui yasijje ehuoojea'yojji
pojjeama Eyacuifiajjija —jamaya poani esohui
huohuijji nisho.

Ma esohui huohuijji nishohua Jesosa Quito, es-
ejaya Emeshi Mese nei oe nei cajaa aca'yonaje.
Yahuajo nei nei Eyacuifiajjija esohui tehuejji cuaa
esohui tehue ca poa ma dejja quea mimishi-
joya. Jama tehueme aca poa ba'a: “Quijje Ey-
acuifiajjiya esohui huohuijji nisho cuana tecuea
neinei caje'yo, de”.

5 ;Yajja acuae Eyacuifiajjiya aca poa yahuajo
Isaeni etiiquiana shajjama' poajo? Miquiana-
]aya eba; jamatii miquianaya eyaya huohuije
o'oya. Yahuajo Eyacuifiajjiya Ejito de]]a quea mase
cuana Isaeni cuana pichojea mee ca'ya poa; E]1to
meshijo ba'e cuaya meesahuaqui ca'ya poa pea'ai.
Jamatii quijje pishana Isaeni cuana ojaya esohui
shajja'ajja sa po ajja poajo, quea huiso mano mee
ca'va poa. 6 Cuanaya yahuajo Eyacuifiajjija es-
ohuidojojji beca cuana quea mimishi poa eyajo
ba'e. Eyacuifiajjija ehuohui jayojja jama chaco
tiitii sa po ajja poa. Jamajjeya Eyacuifiajjiya oya
cuana ifia majje jeyo ca'ya poa; quea huesha nee
nee jeanobiajea ca'ya poa, cuayaqui mee'yo jjima
aca'yva poa. Quijje Jesosa Quitohua poe o'oya
majje esohuidojojji tai janobajjima nei tecueajea
caje'yo quea nee nee epo mee tiitii'yojji. 7Yahua]o
nei Sonoma cuifiajji, Jomona cuifiajji pea'ai, pea
Ccuifiajji sisi quea chipi nee yafia poa. Jomajo de-
jja quea huiso cuana quea mimishi nee nee poa.

mimishi nee nee jjashahuaba tiitiiqui nequia poa.
Esohuidojojji quea tai jayojja jama quea mimishi
poa. Jamajjeya Eyacumajpya oya cuana, ma de-
jja quea mimishi cuana pea'ai quiyo jeyojeyojea
mee ca'ya poa cuaquiya. Jamajoya ojjafia cuana
jjeya ba'e ba mee caje Eyacuifiajji mimishijo quea
quene nee nee poani; cuaquijo quea nee nee
po mee caje'yo mimishi poani cuana. 8 Maya
jiquio esohui huohuijji nishoja eba, ma jjeya nei
miquiana que poeyanija eba. Jamatii jjeya oya
cuana quea mimishi nee nee poani; yahuajo nei
nei ba'e cuana jayojjaya jama poani. Ojaya ej-
jashahuabaqui'yojji quea tai poani cuanaya. Ey-
acuifigjjija ehuohui'yo cuana shajja'ajja sa po'yo
ajja pea'ai. Eyacuifiajjija esohuidojojji quea ca'a
cuana nifieba cani pea'ai jama ba'a: —Ecuanaja
ejjacahuibaquijji Eyacuifiajjijo e'e nei.

9 Jamatii Eyacuifiajjija esohuidojojji quea ca'a
nee nee Miyeni bajjani pea esohuidojojji quea
mimishi nijje mimijaji jjima poa. Yahuajo Moi-
sesi mano'yajo, Miyeniya Moisesija eyami ohua-
jea sa aca poa; Edosiquiana ca ca Moisesija
eyami ohuajea mee sa po ajja poa. Miyeniya
Edosiquiana mimicuiajeanobiajea canaje, jamatii
onijje mimijaji jjima poa. Jamaya miminaje ba'a:
—iEyacuifiajjiya oe miya catecuea cahua, ca joya
mimishishiqui! —aca poa.

19 Miquiana nijje nequi esohui huohuijji
nishohua ca ca aquiana joya ojaya ba jjimajo
nifieba cani quea mimishiya jjejojo. Jjashahuaba
bamebamequi ajja oya cuana. [jjiacajji
jayojja jjejojo jjashahuabaqui ajja poani;
quea ja'a po ajja. Jamajjeya quea mimishi

11 Eyacuifiajjiya oya cuana quea yeno capo mee
tiitii cahua jjashajja'ajjaqui ajja jojoya. Esohui
huohuijji nisho cuana dejja bajjani Cainija
ejjashahuabaqui'yojji jayojja jama poani, quea
mase nee, quea bejjo nahue jjejojo. E'e, esohui
huohuijji quea pame cuana nifieba cani tii
tii. Mimijaji neineiani. Quea mimishi tii tii
poani, dejja Banaami bajjani jayojja jama poani,
ma yahuajo nei quea bejjo nahue poaninaje.
Jamajjeya ohuaya esohui huohui tai caninaje.
Onaya cuana shajjama’' poani, dejja Cone bajjani
jayojja jama, ma yahuajo Eyacuifiajjija esohui
shajja'ajja sa po ajja poa. Jamajjeya Eyacuifiajjiya
ma ecua dejja tai cuana yahuajo mano mee ca'ya
poa jayojja jama jjeya esohui huohuijji nisho
cuana acaje'yo.

12 Jiquio esohui huohuijji nisho cuana quea
mimishi nee nee. Miquianaya ojee Jesosa Quitoja
bobi ijjiafiajo, quea bihui nee poanijo, oya cuana
jama poani ba'a: —Ecuana miquea epeejji poani.

Ch0]]a Miquianaya dasia cani. Miquiana nijje
fjjia'ijjianijo jejje ajja, quea bobi nee, bicho'ama
poani, de. Oya cuana jama poaniba'a: Bo ba majje
eseya jjashahuabaquiani jama ba'a: —Ena poaje,
de.

Jamatii beniya bo cuana dojo cuajicuaji canijo
ena oque ajja que yasijje. Jamaya jiquio eso-
hui huohuijji nisho cuana aje oe; esohui quea
pame huohui a]]a de. Oya cuana acui jjajja ajja

acuijjajja sa'ajja cani e' acuijjajja meseya. Ejjajja

chamajo acui jajajea ca'yani. Jamaya esohui huo-
huijji nishohua esohui quea pame huohui ajjajo,
Eyacuifiajjiya oya cuana cajaa acaje'yo. 13 Oya
cuana enashajo jama poani: Bae ai'aijo enashajo
po majje meshi jeapohui cani; ena quea jehue
nee poani. Enashajo jayojja jamaya jiquio esohui
huohuijji nisho quea tai poani. Miquianaya quea
mimishi ba'e mee ca chana' pea'ai; poquiquehua
jeya oya cuana cuaqui quea misi nee yasijje dobi
tiitii meequi caje'yo. Majameta oquequi majje
jijinanani, chama'yo tii ponanani, quea misi nee
nee yasijje oquequiani. Jamaya esohui huohui-
jji nisho; esohui e'e jojo nei huohui ajjajo cajaa
acaje'yo Eyacuifajjiya; quea huesha nee nee, quea
tai nee nee yasijje huoojea caje'yo quea nee nee
epo'yoijji tii tii.

14 Ebionei nei dejja Adanaja osecuaja osecua
tii majje, ojaya osecua cuana tii majje pea'ai eti-
iquiana Enoqui bajjani ba'ya poa. Yahuajo neinei
Enoqui miminaje jiquio esohui huohuijji nishojo
pea'ai. Jama poa ba'a:

“iBacue oe! Esejaya Emeshi Mese nei poeje'yo
ojjafia esohuidojojji pame cuana nijje.

15 Oya poeje'yo ojjafia mimishi cuana janobajjima
nei tecueajea'yohua. Ma dejja cuana quea
mimishi poani; Eyacuifiajjija esohui jayo-
jja jama a sa po ajja. Eyacuifiajji nifiebajji
poani. Jamajjeya tecueajea neinei caje'yo
Eyacuifiajjiya”.

Jamaya Enoqui yahuajo nei nei poa jiquio es-

ohui huohuijji nisho cuanajo. 16 E'e, jiquio

esohui huohuijji nisho cuaa esohui huohuijji

quea pame cuana nifieba cani tii tii. Mimijaji
neineiani. Quea mimishi tii tii po sa poani. On-
bicho'ama. Pea dejja cuana nijje mimi nishoani
ejjadasiaquijji.

Pea esohui dejja mimishi cuanajo

17 Ecuea epeejji cuana, ja'a pajea'yojji esejaya
Emeshi Mese nei Jesosa Quitoja huoojea'yo
cuanaja esohui! Jamaya onaaya huohui canaje
ba'a: 18 —Jesosa Quito poe o'oya jjimahuajo,
ojjafia cuana quea mimishi nee nee poaje.
Miquianaya Jesosa n1]]e ]]apee nemelqulam]o
oya cuana mimijaji neineije miquiana nijje. Ojaya
e]]ashahuabaqm]]l quea mimishi nee jama atiitii
caje'yo pea'ai —jamaya Jesosaja huoojea'yo cuaa
acanaje.

19 E'e, jiquio esohui huohuijji nisho cuana bi-
cho'ama cuanaya, de; quea jjashahuabaqui tai
nee nee. Oya cuana Edojjoshahua Pame nijje
jjapeequi sa po ajja. Jamajjeya ojaya esohui quea
quehuajo ]esosa]a epeejji cuana ojee jjapeequi
pajea mee ca'yani esohui e'e nei pojjeamajo.

20 Ecuea epeejji cuana, jmiquianaaya ca ca oe Je-
sosa Quitoja esohui jayojja jama oe atiitiicue quea
ja'anee! jBaneineicue ojaya esohui, ojjafatii! jPea
epeejji cuana ba meesahuacue ma esohui e'e nei
pea'ai! Edojjoshahua Pameya miquianaya mimi
meesahua canijo, jmimi neineicue Eyacuifiajji ni-
jje! 21 Miquianaaya ishoafia esejaya Emeshi
Mese nei Jesosa Quitoja epoe o'oyajjijo. Ohuaya
miquianajaya mimishi cuana cuijea ca'yonajejo,
cuaqui yasijje epoqui'yojji pojjeama; eyajo ba'e

tiitii mee caje'yo onijje. jEyacuifiajjija esohui jay-
ojja oe ba'ecue! Jamajjeya ohuaya m1qu1anaya
jaahuana caje'yo quea bei; tecuea jjima acaje' yo

22 Pea cuana jjashahuaba quehuaqulam]o, ja'a
onijje quea tecue nee nee pojji' iEsohui e'e jojo nei
ba meesahua o'oyacue quea ja'a nee! 23Jamajjeya
oya cuana poqui ajja cuaqui yasijje mimishi ochua
pajea ca'yajo. Jjashahuabaquicue jiquio jama
ba'a: —jOnajaya mimishi quea tai nee; mimishi
cajaa!l

Jamajjeya miquianaya quea mimishi po ajja,
ma ecua onaya yahuajo quea mimishi nee nee
poana]e jayojja ]ama po ajja.

24 Eyacuifajji quea ca'a neeya miquianaya quea
ja'a nee ba'e meesahua caje'yo; mimishi'ama nei
nei po mee caje'yo. Jamajjeya miquianaya quea
boejea nee nee, quea bei nee nee pea'ai nequi
mee caje'yo eyajo, 0 ani cojj aneieseyanequije'yo.
25Yani oe nei Eyacuifiajji e'e jojo nei. ]esosa Quito,
esejaya Emeshi Mese nei esejo mano' yona]e]o
Eyacuifiajjiya eseya ba'e tiitii mee caje'yo onijje
eyajo. E'e ]0]0 nei Eyacuifiajji oe nei eyajo yani
tii tii quea ca'a nee nee, quea ja'a nee nee. Oya
ojjafia amee tiitii caje'yo pea'ai. E'e ne1 jamaya
oya poanaje yahuajo, meshi pana jjimahuajo;
jjeyahua ne1 jamaya oya poani; quijje jamaya oya

Mahulso Eyaya, Jodeya, Jesosa Quitoja huoo-
jea'yohua jiquio esohui tehuenaje. Apoa.

